
Tifsira tas-simboli użati

* Proċedura ta' konsultazzjoni
maġġoranza tal-voti mitfugħa

**I Proċedura ta' koperazzjoni (l-ewwel qari)
maġġoranza tal-voti mitfugħa

**II Proċedura ta' koperazzjoni (it-tieni qari)
maġġoranza tal-voti mitfugħa, sabiex tiġi approvata l-pożizzjoni 
komuni
maġġoranza tal-Membri kollha tal-Parlament, sabiex tiġi miċħuda 
jew emendata l-pożizzjoni komuni

*** Proċedura ta' kunsens
maġġoranza tal-Membri kollha tal-Parlament, apparti fil-każi 
msemmija fl-Artikoli 105, 107, 161 u 300 tat-Trattat KE u fl-
Artikolu 7 tat-Trattat UE

***I Proċedura ta' kodeċiżjoni (l-ewwel qari)
maġġoranza tal-voti mitfugħa

***II Proċedura ta' kodeċiżjoni (it-tieni qari)
maġġoranza tal-voti mitfugħa, sabiex tiġi approvata l-pożizzjoni 
komuni
maġġoranza tal-Membri kollha tal-Parlament, sabiex tiġi miċħuda 
jew emendata l-pożizzjoni komuni

***III Proċedura ta' kodeċiżjoni (it-tielet qari)
maġġoranza tal-voti mitfugħa, sabiex jiġi approvat it-test konġunt

(It-tip ta' proċedura jiddependi mill-bażi legali proposta mill-Kummissjoni.)

Emendi għal test leġiżlattiv

Fl-emendi li jsiru mill-Parlament, it-test emendat huwa indikat b' tipa 
qawwija korsiva. Test korsiv normali huwa indikazzjoni għas-servizzi tekniċi 
li turi partijiet tat-test leġiżlattiv li għalihom qed tkun proposta korrezzjoni 
bl-iskop li tgħin fil-preparazzjoni tat-test finali (pereżempju, żbalji ovvji jew 
nuqqasijiet f'verżjoni lingwistika minnhom).  Il-korrezzjonijiet proposti huma 
suġġetti għall-qbil tas-servizzi tekniċi involuti.

ABBOZZ TA' RIŻOLUZZJONI LEĠIŻLATTIVA TAL-PARLAMENT EWROPEW

dwar il-proposta għal regolament tal-Kunsill dwar il-konklużjoni tal-Ftehim bejn il-
Komunità Ewropea u l-Gvern tal-Federazzjoni Russa dwar il-kooperazzjoni fis-sajd u l-
konservazzjoni tar-riżorsi ħajjin tal-Baħar Baltiku
(COM(2006)0868 – C6-0052/2007 – 2006/0309(CNS))

(Proċedura ta' konsultazzjoni)

Il-Parlament Ewropew,

– wara li kkunsidra l-proposta għal regolament tal-Kunsill (COM(2006)0868)1,

– wara li kkunsidra l-Artikoli 37 u 300(2) tal-Trattat KE,

– wara li kkunsidra l-Artikolu 300(3), l-ewwel subparagrafu, tat-Trattat KE skond liema 
Artikolu ġie kkonsultat mill-Kunsill (C6-0052/2007),

– wara li kkunsidra l-Artikoli 51 u 83(7) tar-Regoli ta' Proċedura tiegħu, 

– wara li kkunsidra r-rapport tal-Kumitat għas-Sajd (A6-0000/2007),

1. Japprova proposta għal deċiżjoni tal-Kunsill kif emendata u japprova l-konklużjoni tal-
ftehim;

2. Jagħti istruzzjonijiet lill-President tiegħu sabiex jgħaddi l-pożizzjoni tal-Parlament lill-
Kunsill u l-Kummissjoni, u lill-gvernijiet u l-parlamenti ta' l-Istati Membri u tal-
Federazzjoni Russa.

Test propost mill-Kummissjoni Emendi mill-Parlament

Emenda 1
Artikolu 2 a (ġdid)

Artikolu 2 a
Matul it-tielet sena ta' applikazzjoni tal-
Ftehima, u matul l-aħħar sena ta' l-
applikazzjoni tagħha, qabel il-ftuħ tan-
negozjati għat-tiġdid eventwali tagħha, il-
Kummissjoni tippreżenta rapport ġenerali 
ta' evalwazzjoni lill-Parlament Ewropew u 
lill-Kunsill sabiex ikun jista' jiġi studjat l-
impatt tal-Ftehima f'dak li għandu 
x'jaqsam mal-konservazzjoni tar-riżorsi u 

  
1 Għadha mhux ippublikata fil-ĠU.

ta' l-ambjent kif ukoll il-konsegwenzi 
ekonomiċi u soċjali dovuti għall-
applikazzjoni tagħha.

Ġustifikazzjoni

Qabel il-konklużjoni ta' kwalunkwe ftehima ġdida, il-Kummissjoni għandha titlob lill-
awtoritajiet ta' l-Istat li miegħu tkun se tibda n-negozjati sabiex jagħtuha informazzjoni li 
tippermettilha li tippreżenta rapport ġenerali ta' evalwazzjoni lill-Parlament u lill-Kunsill.

Emenda 2
Artikolu 2 b (ġdid)

Artikolu 2 b
Fuq il-bażi ta' dawn ir-rapporti u tenut 
kont ta' l-opinjoni tal-Parlament 
Ewropew, il-Kunsill jawtorizza lill-
Kummissjoni, jekk ikun il-każ, li tagħti 
bidu għan-negozjati għall-konklużjoni ta' 
ftehima ġdida.

Ġustifikazzjoni

Il-Parlament Ewropew u l-Kunsill jieħdu biss id-deċiżjonijiet rispettivi tagħhom billi jibbażaw 
ruħhom fuq ir-rapport ta' evalwazzjoni relatat ma' l-implimentazzjoni tal-Ftehima dwar is-
Sajd.

NOTA SPJEGATTIVA

Bejn l-10 u t-12 ta' Lulju 2006, il-Komunità Ewropea u l-Federazzjoni Russa innegozjaw u 
kkonkludew Ftehima dwar il-koperazzjoni fis-settur tas-sajd u l-konservazzjoni ta' riżorsi 
ħajjin tal-Baħar Baltiku, li ġiet iffirmata mill-Komunità fit-28 ta' Lulju 2006 u mill-
Federazzjoni Russa fis-7 ta' Awwissu 2006. Din il-Ftehima ġiet konkluża għal perjodu inizjali 
ta' sitt snin.

Il-Ftehima qafas ġdida hija llimitata għall-Baħar Baltiku biss. Billi l-ġurisdizzjoni tal-
Federazzjoni Russa tkopri biss madwar 5% tar-riżorsi ta' ħut tal-Baħar Baltiku, f'zoni żgħar 
ħafna madwar Kaliningrad u madwar Saint Petersburg, l-iskop tal-Ftehima huwa 
relattivament limitat.

L-għan tal-Ftehima l-ġdida huwa li tiġi żgurata koperazzjoni mill-qrib bejn il-partijiet fuq il-
bażi tal-prinċipju ta' benefiċċji ġusti u reċiproċi, bil-għan tal-konservazzjoni kif ukoll ta' l-
isfruttament u ta' ġestjoni sostenibbli ta' l-istokkijiet kollha ta' ħut transzonali, assoċjati u 
dipendenti fil-Baħar Baltiku.

Il-Ftehima tipprovdi dispożizzjonijiet relatati mal-miżuri ta' ġestjoni konġunta, ma' l-għoti ta' 
liċenzji, ma' l-osservanza ta' regoli dwar il-konservazzjoni u l-ġestjoni ta' l-istokkijiet kif ukoll 
ma' regoli oħra li jirregolaw il-peskeriji, mal-koperazzjoni f'dak li jikkonċerna l-kontrolli u l-
applikazzjoni, ma' l-ispezzjonijiet, mal-kontroll u ż-żamma ta' bastimenti, mal-koperazzjoni 
xjentifika u fl-aħħarnett ma' l-ispeċijiet anadromiċi u katadromiċi.

